
ch'a no me parle

di giorni belli,

di cäi castelli



quand'ëo figgiêu!







II.






In sce ö Fosso gran gazzea,

corpi secchi de scurriâ,

carossê con furba ciaea

pronti a-a bûrla e a traccannâ.



Procescioin de beciancilli[1]

pe via Pia, pe-i Casciae,

gazzi, scialli, gran mandilli,[2]

scarpe grosse e ben ferrae.



Ambulanti co-i caretti

pin de frûti da stagion,

che sbraggiavan, poveretti,

da remettighe ûn pormon.





Vëgia Savonn-a,

ö chêu sospia

quell'allegria

che no gh'é ciû,











	↑ Beciancilli: zotici, contadini.

	↑ Gazzi: berrette rosse di lana ancor oggi in uso nelle campagne e fra i pescatori.

